
37. Triformis relucentia
AnonymusPiae Cantiones 1582

2.

3.

4.

Lux haec mirando lumine, mira triplex affuit,
Seraphico in culmine, formulasque coluit,
Cuncta quae sunt sub tegmine polorum composuit,
Potentias in homine de non ente statuit. 
Opt: &c.

O quam Pater ingenitus, excellens potentia,
Patre procedit Filius dives sapientia,
Ab utroque manat Spiritus praedulcis clementia,
Ha tres Personae penitus, simplices essentia.
Opt:

Magnus Deus in opere, maior in Natura,
Potens mira perficere, patet in creatura,
Qui polum scivit pingere plasmabili pictura,
Cuncta disponit pondere, numero et mensura.
Opt:

vi tam- in em

5.

6.

7.

Autor descendit coelitus in caritate pura,
Occultans se divinitus sub lilii clausura,
Quid nam admirabilius quam virgo paritura?
Quod Esaias penitus prospexit in figura.
Opt: &c.

Sol vertitur zodiaco, gradiens in Geminis,
Dum sol supremus thalamo invenescit virginis,
Erupit fons cum balsamo coelicae dulcedinis,
Rosa crevit de calamo in salutem hominis.
Opt: &c.

Fecit grande convivium amator castitatis,
Suscipiens homagium nostrae fragilitatis,
Qui carnis per supplicium nos redemit gratis,
Laudemus Dei Filium, cum angelis beatis.
Optima sunt entia, &c.

